Si ti putissi diri t'amu ... t'amassi

Si ti putissi diri t'amu ... t'amassi

sulu ca nun ti lu pozzu diri pirchi

si ti lu dicissi succidissi un parapiglia.
Si rumpissi la nostra amicizia,

si rumpissi lu nostru affettu,

si rumpissi lu salutu,

si rumpissi I'armunia,

si pumpissiru li cuntatti di li famigli.

Eccu pirchi nun pozzu diriti t'amu.

Ma chi manera ¢ chista?

Percio t'amu e nu ti lu pozzu diri?
Dicica ora si ponnu diri tutti cosi?
"L'importante e amarsi!"

Ma unne! Vulissi vidiri!

Mi piacissi macari fari la prova,
sugnu sicuru ca succidissi lu 'nfernu
atru ca "L'importante e amarsi!".

Si a tia e a la me famiglia vi dicissi
ca fussi "Gay", Sicuramenti

nun succidissi nenti, mi dicissivu:
"Che c'e da fare, l'importante che tu
stai bene con te stesso."

Si vi dicissi; vi lassu pi ghiri

a cunviviri cu natru masculu,

mi dicissivu: "L'importante

e che vi amate, il resto non conta, vai,
vivi la tua vita tranquilla e serena."

Si 'mveci dicissi ca amu a natra fimmina

la risposta fussi: " Traditore!

Con questo gesto hai distrutto

la famiglia, hai distrutto l'amore

che ho avuto per te, non pensi ai tuoi figli?
alla gente, agli amici, a me! Che ti ho amato!
Vattene, sparisci da questa casa e non
tornare mai piu!"

Lu capivu! Lu munnu ¢ a la riversa.
Allura pinsannucci ncapu nun dicu nenti,

accussi i cosi vannu e vennu
pi comu hannu jutu.

Nun ti Iu dicu ca t'amu, ma ... t'amu.

